
MINUTI

Il-Minuti tal-Laqgħa Nru. 79 li saret fit-8 ta’ Mejju, 2002, ġew konfermati.

  THE CHAIRMAN (Onor. Leo Brincat):   Peress li jidher li m’hawnx korrispondenza, nistgħu mal-ewwel ngħaddu għall-business tal-ġurnata.

RAPPORTI ANNWALI U STQARRIJIET FINANZJARJI TA’ L-UNIVERSITA` TA’ MALTA GĦAS-SNIN 1999 U 2000.

  THE CHAIRMAN:  Nibda biex nistieden mal-ewwel lill-Awditur Ġenerali, lir-Rettur ta’ l-Universita` u lil xi uffiċjali li jħoss li jistgħu jgħinuh fit-tweġibiet.

Is-Sur Joseph G. Galea, Prof. Roger Ellul Micallef, Prof. Joe Bannister, Prof. Daniel Darmanin, Prof. Charles Farrugia, Prof. Joseph Micallef, Prof. Frank Ventura, is-Sur Ronnie Attard u s-Sur Anthony Gellel  ħadu posthom madwar il-Mejda.

  THE CHAIRMAN:  Kif għamilna f’diversi korporazzjonijiet oħrajn se nieħdu r-rapporti annwali flimkien tas-snin 1999 u 2000.  Qabel nibdew il-laqgħa nistieden lir-Rettur, sabiex jekk jixtieq, jagħmel introduction qasira.  

 PROF. ROGER ELLUL MICALLEF (Rettur ta’ l-Universita`):   Nibda biex ngħid li naħseb li għamilna l-aħjar użu li stajna tal-flus mgħoddija mill-parlament lill-universita`.  Tul dawn l-aħħar sentejn ftaħna ‘l fuq minn 50 kors ġdid.  In-numru ta’ studenti fl-universita` baqa’ dejjem jiżdied u laħaq iċ-ċifra ta’ 8,000 student full-time. Barra minn hekk l-Universita` hija responsabbli wkoll għal 2,600 student ieħor li hemm fil-Junior College.  Jiġifieri l-universita` llum hija responsabbli għal kważi 11,000 student b’budget li more or less in real terms ma żdiedx tul dawn l-aħħar snin u bid​-demands fuq l-istituzzjoni dejjem jiżdiedu.

Tul iż-żmien li ili rettur jien, l-universita` kellha żewġ tiri prinċipali, wieħed minnhom li tressaq lill-istudent kemm jista’ jkun qrib id-dinja tax-xogħol.  Illum il-ġurnata nistgħu ngħidu li għandna relazzjonijiet tajbin ħafna u naħdmu flimkien f’kumitati organizzati mill-universita` mal-Federation of Industry, maċ-Chamber of Commerce u ma’ l-ETC.  Fil-fatt ftit ilu għamilna survey biex nippruvaw nidentifikaw x’se jkunu l-bżonnijiet mhux biss ta’ l-industrija imma wkoll tal-public service in the next two years sabiex l-universita` tkun tista’ tipprovdi n-nies trained fl-oqsma differenti li se jkollu bżonn il-pajjiż.  Dan ir-rapport ippreżentajtu jien flimkien mal-Prof. Joe Micallef f’business breakfast meeting li għamilna fil-Phoenicia Hotel ftit xhur ilu. 

Step ieħor f’dan il-qasam kien il-ħsieb li l-universita` twaqqaf a careers’ office biex tkompli tipprova tindirizza lill-istudenti lejn dawk l-oqsma li wieħed jantiċipa li se jkun hemm domanda għalihom.  Dan il-careers’ office ovvjament nestenduh ukoll għall-istudenti tal-Junior College pero` ‘l quddiem wieħed jixtieq jibda jara xi ħaġa simili anke fl-iskejjel sekondarji fiż-żmien meta ssir l-għażla tas-suġġetti mill-istudenti.  

Irrid ngħid li l-universita` għadha m’hijiex kuntenta bin-numru ta’ studenti li qegħdin ifittxu dħul fil-korsijiet tax-xjenza u ta’ l-informatika.  Dan il-qasam, speċjalment dak tal-matematika għandu jiġi ndirizzat ferm qabel ma l-istudent jasal għandna. Hemm bżonn tisħiħ fit-tagħlim tax-xjenza u fit-tagħlim tal-matematika f’livelli ħafna iktar kmieni minn dak li qed jiġri issa.  

Il-lat l-ieħor kien l-internazzjonalizzazzjoni ta’ l-universita`.  Bħalissa l-universita` għandha ftit ‘il fuq minn 500 student barrani li jsegwi korsijiet full-time l-universita`, li huwa numru ikbar mit-total ta’ studenti li kien hemm meta jien kont student l-universita`.  Nista’ ngħid li dawn ġejjin minn ‘il fuq minn 80 pajjiż; bħalissa qed ikollna rikjesta qawwija miċ-Ċina.  Fil-fatt għandna numru sabiħ ta’ studenti Ċiniżi li qed jiġu jsegwu korsijiet Malta.  Konna ffurtunati li sibna u mpjegajna sinjura Ċiniża biex tkun tista’ tieħu ħsiebhom on campus, għaliex naturalment fl-ewwel ftit ġimgħat dawn jgħaddu minn cultural shock, u bis-saħħa tagħha tista’ tgħid li ma tlifna lil ħadd minnhom. 

Naħseb li għalissa nista’ nieqaf hawn bl-introduzzjoni tiegħi, pero` naturalment aħna disposti nirrispondu d-domandi li tistgħu tagħmlu.

  THE CHAIRMAN:  Nirringrazzjak.  Kummenti?  L-Onor. Bartolo.

  ONOR. EVARIST BARTOLO:  Jien tanto per cambiare nixtieq niffoka daqsxejn fuq il-MATSEC examinations.   Jekk inħarsu lejn paġna 9 taż-żewġ rapporti naraw li l-income fl-1998 kienet ta’ aktar minn Lm366,000, fl-1999 telgħet għal aktar minn Lm401,000 u fl-2000 telgħet għal aktar minn Lm416,000.   Għandkom xi breakdown ta’ l-administrative cost of running MATSEC?  Jista’ jkollna spjega b’line-items ta’ kif intnefqu l-flus?   

  PROF. ROGER ELLUL MICALLEF:  Nista’ ngħid li fis-sena 2000 l-universita` tilfet Lm30,534 mir-running tal-MATSEC, fis-sena 2001 tilfet Lm63,341 u din is-sena s’issa tlifna Lm33,600.  Fil-fatt hawnhekk għandi kopja ta’ dawn il-figuri  u nista’ nippreżentaha lill-Kumitat.

  ONOR. EVARIST BARTOLO:   Tinsab f’pożizzjoni li tgħidilna x’inhuma l-administrative costs to run the exam, mingħajr il-costs tal-correction, …?

  PROF. ROGER ELLUL MICALLEF:   Kollox tinkludi.

  ONOR. EVARIST BARTOLO:   Le, dik imbagħad nassumi li hija nkluża f’academic fees.  

  IS-SUR RONNIE ATTARD (Director, Finance):    Dawk il-figuri jinkludu żewġ costs, id-direct costs bħalma huma l-academic studies in-nies li huma mpjegati fil-MATSEC, l-examiners, in-non-academic staff, invigilators u general expenses li jkopru printing, stationary and so on.  Imbagħad għandek cost li huwa meħud mis-support services bħalma huma is-centre for computer services, il-parti tar-registrar, id-dawl u l-ilma, il-work resources u  s-site licences li kollha jitħallsu mis-central vote, l-internet, is-security services, il-library facilities, l-insurance tal-premises, il-cleaning materials, il-karozza li hija available għall-MATSEC biss u anke parti mill-PABX.  Dawn overall jagħmlu dik il-figura. 

  ONOR. EVARIST BARTOLO:   U l-parti ta’ l-input min-naħa ta’ l-examinations department,  does it feature in the cost?

  IS-SUR RONNIE ATTARD:    Le; dawk ma ħarġux mill-universita` u allura ma stajtx inpoġġihom hemmhekk.

  PROF. ROGER ELLUL MICALLEF:   Pero` biex wieħed jara in real terms x’qed jiswa dan l-eżami jrid iżid il-cost tan-nies li qed jaħdmu u jagħtu kontribut min-naħa tad-diviżjoni ta’ l-edukazzjoni.  Per eżempju, din is-sena kellna 574 kandidat li ġew exempted mill-MATSEC fees, u dan ammonta għal kważi Lm4,000.  Issa meta studenti Maltin li m’għandhomx il-mezzi jagħmlu l-eżamijiet ta’ boards barra minn Malta, il-gvern Malti jħallas lill-foreign examination board il-fee – dejjem hekk kienet il-prassi anke fi żmien l-Onor. Bartolo – pero` fil-każ ta’ l-Universita` ta’ Malta dik il-fee ma titħallasx.

  ONOR. EVARIST BARTOLO:   Allura jien qed nifhem li as such balance sheet kompleta li fiha tiġbor is-sehem ta’ l-universita` u s-sehem ta’ l-examinations department ma teżistix?  (Interruzzjonijiet)

Qed nagħmel dan il-punt anke biex niġbed l-attenzjoni ta’ l-uffiċċju ta’ l-awditur għax naħseb li huwa importanti li istituzzjoni bħall-MATSEC, li għandha role tant importanti, ikollha cost centre li jinkludi kemm dak li qed terfa’ l-universita` kif ukoll dak li qed jerfa’ l-examinations department.  Qed ngħid dan għax meta kellna d-dibattitu fil-Parlament dwar l-għoli tal-fees ta’ l-eżamijiet -  għalkemm ma jaqgħux fis-snin li qed niddiskutu llejla u allura ma naħsibx li ta’ min jidħol fihom - jien kont tlabt lill-Ministru jpoġġi fuq il-Mejda tal-Kamra l-accounts biex jiġġustifika jew jispjega għaliex kien hemm bżonn iż-żieda fil-fees.  Il-Ministru dakinhar ma kienx f’pożizzjoni li jagħti dik l-informazzjoni u jien naħseb li huwa importanti li jkun hemm cost centre u balance sheet waħda.  

  PROF. ROGER ELLUL MICALLEF:  Nista’ ngħid li għar-rigward ta’ l-eżamijiet li saru din is-sena - jiġifieri qed nitkellmu biss fuq ta’ Mejju għax għad jonqos is-session ta’ Settembru – kellna Lm9,550 f’hiring of premises, Lm33,600 f’supervision invigilators u head of centres – l-invigilators kulma jitħallsu huwa Lm4 ta’ session u head of centre jitħallas Lm6 – Lm13,370 fi ħlasijiet lill-eżaminaturi tyal-MATSEC li jitħallsu 60c għal kull kandidat li jeżaminaw,  u Lm152,000 fi ħlasijiet lill-eżaminaturi tas-SEC li jitħallsu 40c għal kull kandidat li jeżaminaw.  

Issa xtaqt hawnhekk nirrimarka ftit dwar kumment li kien hemm f’gazzetta lokali fejn intqal li "it makes one long for the good old days of London and Oxford examinations".  Jekk ikolli ċans jien irrid insemmi l-problemi li għandhom l-Oxford and London Examinations u l-Edexel, liema problemi ssemmew anke fil-gazzetti, pero` għalissa se nagħmel paragun tal-miżati.  Min għandu tfal li għamlu l-eżamijiet ta’ barra u ta’ Malta ħallas Lm16.15 għal kull suġġett plus Lm1.60 local fee għal eżami ta’ l-ordinary level għal ta’ barra filwaqt li ħallas -  biż-żieda li kien hemm dan l-aħħar - Lm6 għal kull suġġett għal ta’ Mata.  Dak għal li jirrigwarda l-ordinary level.  Fil-każ ta’ l-advanced level il-fees ta’ l-Edexel huma ta’ Lm42.65 għal kull eżami plus Lm1.60 local administration fee, filwaqt li tal-MATSEC iqumu Lm9.  Dan ifisser li fil-każ ta’ l-advanced level it is almost one-fifth of the cost, u fil-każ ta’ l-ordinary level it is almost one-third of the cost.  

Għall-ewwel, meta jien rajt dawk il-figuri kont insejt li għal dawn l-aħħar snin - naħseb miż-żmien meta kien ministru ta’ l-edukazzjoni l-Onor. Bartolo - kien hemm insistenza – u bir-raġun - li dawn kellhom jagħtu input fir-running tal-MATSEC.  Fil-fatt dan qed jagħtuh u għalhekk mal-figuri li semmejt trid iżżid ukoll dawn bħala costs.  

  ONOR. EVARIST BARTOLO:  Fil-parti ta’ l-academic salaries, għandna xi breakdown li turina xi flus qed nonfqu fuq il-quality assurance ta’ l-eżami(  Ma naħsibx li hemm għalfejn nispjega għalfejn qed nagħmel din id-domanda.

  PROF. ROGER ELLUL MICALLEF:  Naturalment jekk tagħtuni ċans niddiskutihom ukoll; fil-fatt meta l-Onor. Bartolo kien responsabbli mill-edukazzjoni l-problemi kienu hemm ukoll.

  ONOR. EVARIST BARTOLO:  Speċjalment jekk jiġru f’kampanja elettorali!

  PROF. ROGER ELLUL MICALLEF:  Iva, għaliex sfortunatament aħna nippolitiċizzaw kollox.  Jekk tagħtuni permess nistieden liċ-chairman tal-MATSEC board ħalli jispjega d-“diżastri” li kellna din is-sena - issemmew ruxxmata aġġettivi fosthom anke diżastri - u naraw x’inhi l-verita`, l-oġġettivita`, x’ġara u x’sar.   Per eżempju t-“Times” iddeskriviet l-affarijiet bħala   “this disastrous state of affairs”.  Kien hemm saħansitra anke call biex nerġgħu ndaħħlu l-London and Oxford examinations.  Issa jien quddiemi għandi numru ta’ cuttings minn gazzetti Ingliżi li jikkummentaw fuq l-iżbalji li għamlu dawn u ‘l quddiem ikolli ċans naqrahomlkom.  Imma ħalli nħalli liċ-Chairman tal-MATSEC board jispjega ftit hu.   

  ONOR. EVARIST BARTOLO:  Inċidentalment il-headlines ta’ "The Times” għada hekk se jkun!  

  THE CHAIRMAN:  Il-Prof. Ventura.

  PROF. FRANK VENTURA (Chairman, MATSEC Board):  Mr Chairman, jiena ppreparajt dokument li bil-permess tiegħek forsi nkunu nistgħu nqassmuh ħalli kulħadd ikun jista’ jsegwi.  L-ewwelnett nixtieq nagħti ftit background dwar x’inhu l-MATSEC board.  Dan il-bord kien stabbilit fl-1991 u l-għan tiegħu kien to replace l-eżamijiet tal-GCE li kienu jsiru hawn Malta.  Aħna ridna nagħmlu sistema lokali ta’ eżamijiet li tkun tajba għall-biċċa l-kbira ta’ l-istudenti Maltin li jmorru fi skejjel sekondarji.  Qed ngħid hekk għax il-GCE kien intenzjonat għat-top  25% ta’ l-istudenti, filwaqt li aħna ridna eżami li jkun ikopri l-abilitajiet kollha ta’ l-istudenti.

Meta ġie stabbilit il-bord ħloqna żewġ sistemi.  Waħda minnhom hija s-sistema li qed insejħulha s-SEC, secondary education certificate system of examinations, li toffri ċertifikazzjoni fis-suġġetti kollha li jiġu mgħallma fl-iskejjel – bħalissa hemm madwar 30 suġġett u s-sena d-dieħla u s-sena ta’ wara se nżidu iktar suġġetti fosthom il-PE u l-European studies.  Din is-sistema, minbarra li fiha r-written examinations tagħti wkoll iċ-ċans li l-course work li qed isir fl-iskejjel f’għaxar suġġetti jiġi abbinat mar-riżultati tar-written papers biex b’hekk noħorġu riżultat.  Minbarra hekk hemm l-orali fil-lingwi kollha u dan jgħodd bħala parti mill-eżami.  

Hemm imbagħad il-MATSEC li huwa l-matriculation certificate li hija sistema għall-entry fl-universita`.  Biex jidħlu l-universita` l-istudenti jagħmlu żewġ "A" levels u erba’ intermediate levels.  Wieħed irid jiftakar li l-intermediate level kien ġdid għal kollox u ma kien jeżisti imkien.  Aħna ħloqna dan il-livell, li huwa one-third of an "A" level biex bejn iż-żewġ "A" levels, it-tliet intermediate levels u s-systems of knowledge jiġu ekwivalenti għat-tliet "A" levels li kien hemm qabel l-1996 għall-entry fl-universita`.  Dan il-mudell li adottajna kien livell ta’ l-international baccalaureate biex l-istudenti jkollhom firxa ta’ suġġetti u ma jkunux speċjalizzati f’area waħda.  

Forsi wieħed jaħseb li s-sistema ta’ l-eżamijiet hija li tagħmel il-karta mbagħad toħroġ ir-riżultati, imma fil-fatt ir-realta` hija ħafna differenti minn hekk; trid tistabbilixxi boards biex jagħmlu s-sillabi, trid tistabbilixxi panels biex jissettjaw il-karti u trid tistabbilixxi panels biex jimmarkaw il-karti u joħorġu l-grades.  U f’kull waħda minn dawn ridna nħarrġu lin-nies; għamilna training seminars biex inħarrġuhom ħalli jkunu kapaċi jagħmlu dawn l-affarijiet.  Il-problema tagħna hija li ħafna drabi, wara li tkun tajtu t-training, ikun hemm min jagħtik servizz għal tlieta jew erba’ snin, imbagħad jgħidlek li għejja joqgħod jikkoreġi kull sajf.  Inkella jkun hemm sena partikolari fejn ikun hemm min għandu t-tife tiegħu qed jagħmel l-eżamijiet u allura ma jkunx jista’ jagħti s-servizz tiegħu.  Jiġifieri l-ewwelnett għandna problema ta’ human resources.  

Nerġa’ ngħid li biex tissettja karta jinvolvi ħafna xogħol; test construction fiha skill u kif rajna mill-eżamijiet riċenti, mhux lakemm wieħed jaqbad u jikteb karta ta’ l-eżami għaliex jekk l-instructions ma jkunux ċari għal kollox għall-istudenti kollha f’daqqa waħda tinħoloqlok konfużjoni sħiħa.  

Minbarra hekk hemm ukoll il-loġistika ta’ l-eżamijiet; l-amministrazzjoni ta’ dawn iż-żewġ sistemi hija komplessa mhux ħażin.  Meta fl-1992 sar l-ewwel eżami tas-SEC kien hemm madwar 3,500 kandidat filwaqt li din is-sena hemm 11,321 kandidat.  Dan ifisser li trid tiġbor il-flus mingħand kull wieħed, tirreġistrahom, tagħtihom timetable kull wieħed, tara l-venues fejn  se jkunu u  tirranġa l-halls.  Ovvjament f’din il-ħaġa għandna l-għajnuna ta’ l-examinations department għax kieku waħedna ma naħsibx li jkun possibbli li nagħmlu dan, u fil-fatt għalhekk hemm dak il-cost għall-examinations.  

Aħna, jiġifieri l-MATSEC support unit nirranġaw il-communications mal-kandidati, ma’ l-eżaminaturi, nissettjaw il-ħin ta’ l-eżamijiet, nieħdu ħsieb il-printing u  noqogħdu attenti għas-security u l-confidentiality, inqassmu l-karti liċ-ċentri, eċċ. Il-MATSEC board jipprovdi servizzi oħrajn bħal, per eżempju, examiners’ reports, li nagħtuhom wara kull eżami, jiġifieri nagħmlu full statistical reports dwar l-eżamijiet u nibagħtuhom fl-iskejjel.  Issa kif diġa` għedt, din is-sena għandna numru record ta’ kandidati; 11,321.  Dawn jikkonsistu minn kważi 8,000 kandidat tas-SEC, 2,000 kandidat tal-Matriculation certificate u 1,300 kandidat li se jagħmlu single subjects ta’ l-‘A’ level.  Minbarra hekk wieħed irid jiftakar li għandna madwar 100 kandidat li għandhom special needs u li trid tagħmel specific arrangements għalihom; trid tpoġġi kull wieħed f’kamra għalih, trid iġġib communicator miegħu, u xi kultant trid ukoll iġġib amanuenses biex tiktiblu.  Ovvjament dawn il-kandidati jħallsu l-fee normali pero` lilna tiġina quite expensive biex nikru kamra oħra u nġibu amanuenses u communicator biex toqgħod mal-kandidat.  Barra minn hekk, kif qal aktar kmieni r-rettur, f’din is-session kien hemm 574 kandidat li ma ħallsux examination fees, u dan tela’ għal Lm24,000.   Imma issa ħalli niġu għall-karti ta’ l-eżami.  

Din is-sena se nkunu ħriġna 201 papers bejn 81 suġġett imqassmin bejn SEC, Intermediate u Advanced level.  Ma’ dawn m’hemmx inklużi karti oħrajn bħal dawk tal-listening comprehension fejn għall-eżami ta’ l-Ingliż kellna tlieta kuljum għal ħamest ijiem, jiġifieri 15-il karta oħra, u l-istess għal-linwgwi l-oħra.    

Kien hemm kritika dwar żbalji fil-karti.  Aħna nifhmu li huwa sew li jkun hemm kritika u naqblu wkoll li m’għandu jkun hemm xejn żbalji fil-karti ta’ l-eżami, pero` naħseb li l-kritika li saret kienet pjuttost esaġerata.  Ħalli hawnhekk insemmi x’kienu l-iżbalji u nispjega għaliex qed ngħid hekk.  Per eżempju, l-iktar żball sinifikanti kien fil-karta ta’ l-Intermediate ta’ l-English; din il-karta kien fiha instruction li kienet ambigwa.   L-instruction kienet tgħid li trid tirrispondi għal żewġ mistoqsijiet, pero` l-kandidati – li jagħmlu kors over two years u suppost  jafu li jridu jirrispondu żewġ mistoqsijiet, waħda fuq ktieb u oħra fuq ktieb ieħor – tfixxklu għaliex domanda fuq ktieb minnhom kellha erba’ partijiet u ma kienx hemm il-kelma “or” bejn kull waħda u ħasbu li jridu jagħmluhom l-erba’ li huma.  Jiġifieri kienu kien hemm “a” or “b” or “c” or “d” ma kien ikun hemm problema ta’ xejn għaliex kienet tkun ċara għal kollox.  

Issa għal dan l-eżami qagħdu 905 kandidat u aħna diġa` rajna l-scripts kollha wieħed wieħed biex naraw kemm kien hemm li tfixxklu minħabba din il-mistoqsija.  Fil-fatt kien hemm biss 59, jiġifieri inqas minn 7%, li tfixxklu u l-examiners se jagħmlu marking scheme għal ta’ l-apposta għalihom.  Aħna avvżajna lill-kandidati u bgħattnilhom ittra wieħed wieħed biex nispjegawlhom x’se jiġri f’din il-ħaġa.  Dak naħseb kien l-iktar żball sinifikanti li kien hemm.  

Kien hemm imbagħad żbalji oħra fosthom fil-karta dwar il-computer studies fejn f’paper 2 kien hemm tmien domandi u ma kienx hemm miktub “choose any five questions”.  F’dan il-każ il-kandidati staqsew, wieħed miċ-ċentri ċempel biex jistaqsina u aħna kkonfermajna li riedu jirrispondu ħamsa.  Jiġifieri within half an hour iċ-ċentri kollha kienu jafu.  Issa  hawnhekk irridu niftakru li l-eżami huwa twil sagħtejn u aħna għedna li ma naħsibx li kien hemm kandidati li fl-ewwel nofs siegħa kienu laħqu għamlu ħames mistoqsijiet.  Fil-fatt f’dan il-każ ukoll rajna l-iscripts kollha, jiġifieri rajna 1832 script,  biex naraw jekk kienx hemm min irrisponda iktar minn ħames domandi u sibna li 26 biss irrispondew iktar minn ħames domandi, jiġifieri 1.4% tal-kandidati.  Issa meta jkollok entry kbira bħal dik dejjem issib kandidati li jirrispondu għal aktar domandi għax jaħsbu li b’hekk se jiggwadanjaw xi marki.  Jiġifieri minn dawn is-26 ma nafux jekk kienx hemm minnhom li rrispondew għal aktar minn ħames domandi għax ma kienx hemm din l-instruction jew inkella għal xi raġuni oħra.  Pero` anke dawn se nieħdu ħsiebhom u naraw li jiġu mmarkati kif suppost.  

Jien naħseb li xi ftit mill-kritika li saret fuq il-media ma kenitx fair għax kien hemm karti fejn aħna ndunajna minn qabel li hemm xi ħaġa li m’hijiex tajba u kkoreġejniha qabel.  Per eżempju, indunajna li fil-karta tal-Franċiż ta’ l-Intermediate, l-instruction setgħet kienet se toħloq ċerta ambigwita u allura aħna għamilna errata corrige u għaddejniha mal-karta ta’ l-eżami u allura l-kandidati mill-ewwel setgħu jirrispondu mingħajr diffikulta` ta’ xejn.  Kien hemm imbagħad xi żbalji tipografiċi fil-karta ta’ l-accounts u xi żbalji żgħar fil-karta ta’ l-Information Technology fejn ukoll saret errata corrige li għaddiet mal-karta fil-bidu ta’ l-eżami, jiġifieri l-kandidati hemmhekk ma setgħux jitħawwdu.  Fil-fatt dawk kienu l-iżbalji kollha li kien hemm fil-karti ta’ l-eżami.   

  THE CHAIRMAN:  l-Onor Evarist Bartolo.

  ONOR. EVARIST BARTOLO:  Il-bieraħ kien hemm xi problemi fil-practical session tal-Chemistry ta’ l-advanced level?  Bdew xi siegħa tard?

  PROF. FRANK VENTURA:  Irrid ngħid li fil-Chemistry li jiġri huwa li aħna nagħmlu sezzjoni filgħodu li tkun bejn id-9:00 u nofsinhar u oħra li tibda immedjatament wara.  Issa biex il-kandidati li jkunu ħerġin mill-ewwel session ma jitkellmux mal-kandidati li jkunu deħlin għas-session ta’ wara, ngħidu lill-kandidati ta’ wara biex jiġu f’nofsinhar u nħalluhom fl-lecture room fejn ikun hemm xi ħadd mill-MATSEC li joqgħod magħhom u jispjegalhom għalfejn qegħda tiġri l-biċċa tax-xogħol.  Sadanittant jilħqu joħorġu l-kandidati ta’ filgħodu, jiġi cleared il-laboratorju, joħorġu s-solutions il-ġodda, u l-kandidati ngħidulhom biex jibdew.  Din ilna nagħmluha għal dawn l-aħħar tliet snin u kull darba jinqala’ xi ħaġa, fis-sens li jkun hemm kandidati li jgħidulna għalfejn qed inżommuhom fil-lecture room qabel jibdew l-eżami.  

  ONOR. EVARIST BARTOLO:  Kien hemm ukoll xi bidla fuq il-history?  Dalgħodu bdew jagħmlu l-eżami tal-history bil-Malti u wara ċertu ħin wasslilhom avviż li jridu jagħmluh kollu bl-Ingliż.  Din ġrat fl-examination centre ta’ Blata l-Bajda.

  PROF. FRANK VENTURA:  Il-karta tal-history ilha għal dawn l-aħħar sitta, seba’ snin tiġi ssettjata bl-Ingliż.  Is-sillabu ma jgħid xejn dwar jekk il-kandidati għandhomx jirrispondu bl-Ingliż jew bil-Malti, pero` f’dawn l-aħħar erba`, ħames snin l-eżaminaturi bdew jgħidu “you can answer either in Maltese or in English”.  Din kienet qiegħda tmur kontra r-regolament fejn aħna ngħidu li l-kandidati jridu jirrispondu l-mistoqsija fil-lingwa li tkun ġiet magħmula; jekk id-domanda tkun bl-Ingliż tirrispondi bl-Ingliż u jekk id-domanda tkun bil-Malti tirrispondi bil-Malti.  Per eżempju, illum kien hemm is-Systems of Knowledge u f’dan l-eżami l-kandidati jistgħu jwieġbu kemm bil-Malti kif ukoll bl-Ingliż.  Dalgħodu l-karta kienet tinvolvi mistoqsijiet b’risposta ta’ kelma waħda u allura l-lingwa ma kenitx daqshekk importanti.  

  ONOR. EVARIST BARTOLO:  Imma l-karta tas-SEC li rajt jien kienet kollha bl-Ingliż. Jien li sibt stramb mhux id-deċiżjoni li ttieħdet imma li lill-istudenti li kienu qed jippreparaw għal dan l-eżami ma qalulhomx li minn din is-sena kienu se jkunu mitluba jwieġbu bl-Ingliż.  

  PROF. FRANK VENTURA:  Nista’ ngħid li l-panel tal-history ilhom sentejn jiddiskutu dwar jekk għandhomx jgħidu lill-kandidati jirrispondu bl-Ingliż biss jew bil-Malti biss jew inkella bil-Malti u bl-Ingliz.  Jien naħseb  li wasal iż-żmien fejn irridu niddeċiedu u naqtugħha.  In-national curriculum jgħid li ċerti suġġetti trid tgħallimhom bil-Malti u għalhekk jien naħseb li għandna ngħidu li t-tweġibiet iridu jkunu bil-Malti. 

  ONOR. EVARIST BARTOLO:  Jien li nara unfair huwa li jkollok żagħżugħ jew żagħżugħa ta’ 16-il sena li dalgħodu bdew jagħmel l-eżami u wara nofs siegħa jmorru jgħidulhom li jridu jwieġbu bl-Ingliż.  Ma’ dawn il-problemi kollha li semmejna kien hemm ukoll tat-Taljan. Jien rajt il-karti tat-Taljan tas-SEC u tal-MATSEC u nista’ ngħid li kien hemm l-istess konfużjoni fis-setting tagħhom.  Per eżempju, kellhom statements imbagħad ma kellhomx mistoqsija fuqu.  Imma jien qed ngħid dan kollu biex inkompli nsostni l-punt għalfejn aktar kmieni staqsejt fuq il-quality assurance.  Meta l-karta tkun lesta, qabel tasal għand l-istudenti, ikun hemm mument fejn xi ħadd differenti minn min ikun issettjaha jagħmel proof reading brutali tagħha?

  PROF. ROGER ELLUL MICALLEF:  Aħna daħħalna sistema ta’ revisers għal kull karta.  Per eżempju, żball ieħor li sar u li sar kjass kbir fuqu mill-istudenti kien fl-eżami tal-Chemistry.  Fil-fatt dan kien li ma kienx hemm atomic mass, ħaġa li meta konna studenti aħna ridna nkunu nafuha mhux tingħatalna fil-karta.  Issa min ra din il-karta, id-dean of science, jien għandi l-akbar fiduċja fih imma ħarbitlu.  Iċċekkjaha warajh il-Prof. Ventura u ħarbitlu wkoll, għaliex f’karta li jkun fiha ħafna numri hija xi ħaġa m’hijiex ħaġa diffiċli li taħrablek.  Imbagħad għandna problema oħra, li diġa` semma l-Prof. Ventura, li hija dik tan-nuqqas ta’ human resources.  Kull sena jkollna wġigħ ta’ ras kbir biex insibu min se jagħmel il-karti, min se jeżaminahom u min se jagħmel ir-review tagħhom għaliex what we pay and what can be earned minn dawn in-nies doing other work huma affarijiet kompletament differenti.  Persuna li tagħmel karta ta’ l-eżami titħallas Lm15.   Issa min jagħmel il-karta ta’ l-eżami jrid jieħu affidavit fejn jgħid li huwa lest li ma jagħtix lezzjonijiet privati. U min jagħti l-lezzjonijiet privati Lm15 jaqla’?!   

Ridna wkoll naraw li jkun hemm il-kunfidenzjalita` għaliex iktar ma karta tiġri f’idejn nies, iktar hemm il-biża’ li xi ħaġa se tiġi leaked. Is-sena l-oħra daħħalna audit trail ta’ minn meta l-eżaminatur jagħmel il-karta -  jekk mhux hu tkun is-segretarja tiegħu – sa meta tiġi printed.  Aħna nibagħtu lin-nies tagħna għand il-printer, jiffirma min ikun hemm u tiffirma wkoll il-persuna li tippakkja l-karti f’packages biex b’hekk it-trail kollu jkun imniżżel and documented biex inkunu ċerti li m’hemmx minn dawn il-leaks.  

Li rridu nagħmlu din is-sena huwa li ngħidu lill-quality assurance tagħna biex jerġa’ jagħmel audit ta’ dan l-exercise kollu li konna diġa` għamilna meta ġibna l-Edexel.   L-Onor. Bartolo jiftakar għaliex kien hu li għamel launching tagħha, li dawn kienu ġew and they audited the whole thing u fejn qalulna li kellna lakuni mlejnihom, saħansitra  bgħattna lin-nies tagħna wkoll għandhom ħalli jittrejnjaw. Kienu anke bagħtulna n-nies huma wkoll u naħseb li biċċiet minnhom kienu ta’ diżappunt kbir.   

Issa jien se nurikom xi cuttings minn gazzetti barranin li għandi hawnhekk u li jitkellmu dwar żbalji li saru f’karti ta’ eżami ta’ l-Ingilterra. Per eżempju f’”The Observer”, fl-1998, dwar l-Oxford and Cambridge examinations intqal hekk:
 “A” level grades choas for tens of thousands of students.  Anyone could have called and asked for a paper.”.

“The Sunday Times” fis-sena 2000 irrapportat hekk dwar l-Edexel.

“Untrained examinations staff makes mess of pupils’ marks.
Edexel employs 350 temporary staff including students, back packers and foreigners to add up and check exams papers.  It has been estimated that errors occur in as many as one in fifteen papers in batches handled by Edexel.  Mistakes on the papers are very common.”.

Incidentally meta kellna sena fejn ma stajniex insibu min jagħmlilna l-papers ta’ l-accounting tlabnihom jagħmluhomlna huma u nixtruhom mingħandhom imma they could not guarantee that the papers that they would give us would be error free u naturalment ma xtrajnihomx.  

Rapport ieħor fuq Edexel, din id-darba fuq “The Sunday Times” ta’ l-10 ta’ Settembru, 2000, jgħid hekk:

“The revelation  followed controversy in Scotland where the head of the examination authority resigned after 5,000 students were given inaccurate or incomplete grades.  Tony Evans, Headmaster of King’s College School, Wimbledon and a senior figure within the heasmasters’ conference, described the exam system  as a disgrace which is run in the most amateurish way.  There have been complaints about all three main examination boards, Edexel, Oxford, Cambridge and RSA and the Assessment and Qualifications Alliance.”.

“The Independent  on Sunday” f’Mejju tas-sena l-oħra rrapportat hekk: 

“Exam chaos for thousands of “A” level sixth formers.  Students are also complaining that text books are in short supply, exam papers are unobtainable …”.

Issa dawn huma nies li huma super-attrezzati u li min jagħmel il-karti ta’ l-eżami ma jagħmel xejn ħlief dak is-sena kollha.  Anke min jeżamina ħafna drabi ma jagħmel xejn ħlief dakix-xogħol is-sena kollha għaliex għalkemm il-bord huwa Oxford jew Cambridge University dawn ma jkollhom assolutament x’jaqsmu xejn ma’ l-universita`; għandhom il-franchise, għandhom l-isem imma mbagħad huma autonomous independent examination boards.   

Rapport ieċor dwar  Edexel and The assessment and qualificatons alliance ta’ l-Ingilterra deher fis-17 ta’ Ġunju, 2001 u jgħid hekk: 

”Exam blunder set students impossible tasks.

The physics fiasco was the second serious problem to hit “A” levels in a week.  Last week a student revealed that an “A” level maths paper was being offered for sale before the exam for Lm400.”.

Irrid nispjega li Edexel huma l-MATSEC board Ingliż, dak li qabel kien University of London.    

  PROF.  FRANK VENTURA:   Hawnhekk għandi fotokopja ta’ promotion leaflet ta’ security examination services  li huma printers kbar fl-Ingilterra.  F’din il-karta hemm mistoqsija li fiha structure kimiku u l-istructure huwa żbaljat.   Issa dawn qegħdin biex jippromwovu s-servizzi tagħhom!  B’daqshekk m’iniex qed ngħid li għandu jkun hemm l-iżbalji fil-karti tagħna wkoll għaliex aħna ma neħdux pjaċir narawhom.   Irrid ngħid li aħna għandna guidelines dettaljati ħafna dwar x’għandhom jagħmlu l-paper setters, ir​-revisers, eċċ.  u jekk dawn jiġu followed mhux suppost li jaqbżu żbalji.   Li se nippruvaw nagħmlu s-sena d-dieħla hija li din nagħmluha forma ta’ check list biex naraw li żgur kollox ikun ġie ċċekkjat. Naħseb li aktar minn hekk ma nistgħux nagħmlu.  

  PROF. ROGER ELLUL MICALLEF:   Aħna xorta għandna nimmiraw għal zero tollerance fejn jidħlu l-iżbalji, pero` tajjeb li wieħed jgħid ukoll li l-MATSEC Board immediately takes remedial action; fejn kellna tort għedna li għandna tort u ktibnilhom u għednilhom x’remedial action se nieħdu u ħadna. Kif qed jgħid il-Prof. Ventura, this is part of an on-going strategy u rridu niftakru li l-universita` qatt ma kienet torganizza eżamijiet ta’ dan it-tip u dimensjoni.  Niftakar li meta bdejna – naħseb kienet il-baptism of fire ta’ l-Onor. Bartolo meta kien ministru - sibna eluf kbar qed jagħmlu dawn l-eżamijiet u l-universita` ma kellhiex esperjenza tagħhom u lanqas kellha nies li kellhom esperjenza għax kif qal il-Porf. Ventura mhux faċli tagħmel karta ta’ eżami.  Min jaħseb li biex tagħmel karta ta’ l-eżami kulma trid huwa li toqgħod bil-qiegħda għal kwarta u tagħmilha, allura qatt ma kien eżaminatur u qatt m’għamel karta ta’ eżami.   

Sfortunatament dejjem jidħol the human error.  Jien nista’ ngħid li meta jibda jersaq Mejju jibda jkolli l-emigranja u ta’ kuljum nistaqsi jekk kienx hemm xi ħaġa fil-gazzetti; mingħalik tkun saddejt it-toqob kollha u f’daqqa waħda tinqala’ xi ħaġa li ma tkunx stennejt.    Din is-sena naħseb li l-karti kienu ssettjati minn fost l-iktar nies ta’ esperjenza, jiġifieri kieku xi ħadd kellu jistaqsini jekk naħsibx li fihom żbalji kont żgur ngħid li le. 

  THE CHAIRMAN:   Hawn kummenti?    L-Onor. Mangion.

  ONOR. CHARLES MANGION:   Ħalli mmorru ftit fuq l-accounts tal- kumpanniji li fihom l-universita` għandha investiment u li jekk m’iniex sejjer żball huma madwar disa’.  X’kien ir-revenue li ġġeneraw dawn il-kumpanniji?   

  THE CHAIRMAN:   Onor. Mangion, xtaqt li jekk jista’ jkun neżawrixxu l-ewwel din tal-MATSEC għalhekk nistaqsi jekk hawnx  iktar kummenti jew domandi dwar il-MATSEC.  L-Onor. Hyzler.

  ONOR. GEORGE HYZLER (Segretarju Parlamentari):   Fuq il-MATSEC bażikament m’hemmx dubju li għal dak l-istudent li jiġi ffaċċat b’karta li għandha żball hija ħaġa serja immens u għalhekk wieħed japprezza li min-naħa ta’ l-universita` qed jagħmlu l-isforzi kollha biex dawn jirrimedjawhom.  Irrid ngħid li fl-aħħar mill-aħħar l-interess tagħna bħala PAC huwa li naraw l-affarijiet kemm mil-lat ta’ value for money - m’hemmx dubju li anke miċ-ċifri li għandna quddiemna dak qegħdin neħduh – u anke hwua tajjeb li qed naraw x’qed isir biex l-universita` tirrimedja dawn l-iżbalji.  Fl-aħħar mill-aħħar il-karti ma jagħmluhomx il-magni imma jagħmluhom in-nies u r-riskju ta’ l-iżball ma tistax teleminah għal kollox.  

Ovvjament wieħed jifhem għalfejn isir paragun mas-sistema Ingliża, u ċioe` għax aħna tlaqna mill-punt fejn l-istudenti tagħna kienu jieħdu dawk l-eżamijiet u allura dawk ix-xettiċi li forsi kienu jaħsbu li ma konniex kapaċi  norganizzaw l-eżamijiet tagħna, ovvjament illum forsi qegħdin iserrħu daqsxejn rashom iżjed.  Madanakollu wieħed jittama li dawn it-tip ta’ żbalji jiġu kkontrollati.

Id-diffikultajiet li jiffaċċjaw il-MATSEC huma ovvji, pero` kif għedt fil-bidu nett, kull żball huwa żejjed u għandu jsir kull sforz, inkluż infiq akbar jekk dak jista’ jinfluwixxi fuq li l-iżbalji jiġu kkontrollati.  Jiena, meta kienet saret il-kritika min-naħa ta’ l-oppożizzjoni fuq iż-żidiet fil-fees …  Wieħed illum jifhem li dak it-tip ta’ telf fuq l-eżami mhux sostenibbli speċjalment jekk wieħed iqis ukoll il-fattur li mhux qed jiġi kwantifikat li huwa l-input tad-dipartiment ta’ l-edukazzjoni. 

  THE CHAIRMAN:   Jien nixtieq li neżawrixxu d-diskussjoni fuq l-aspett tal-MATSEC ħalli peress li hemm mistoqsijiet fuq suġġetti oħrajn inkunu nistgħu ngħaddu għalihom.   Iktar mistoqsijiet jew kummenti fuq il-MATSEC?  L-Onor. Bartolo.

  ONOR. EVARIST BARTOLO:   Jien naqbel ma’ dak li kien qed jgħid l-Onor. Hyzler, pero` fl-istess ħin dmirna hu li jekk ikun hemm nuqqasijiet insemmuhom.  Irrid nagħmilha ċara pero` li dawk in-nuqqasijiet bl-ebda mod m’għandhom jintużaw to rubbish the system jew li nerġgħu mmorru lura biex inġibu l-eżamijiet ta’ barra għaliex jien naħseb li lanqas jagħmel sens; pajjiż li ma jikkontrollax l-eżamijiet tiegħu mhux biss mhux pajjiż sovrann imma lanqas biss ikun qed imexxi s-sistema edukattiva tiegħu.  Jiġifieri dak huwa punt ta’ prinċipju li ma niċċaqilux minnu.  Issa xtaqt nagħmel xi ftit domandi biex forsi naslu ħalli nagħlqu dan il-punt. 

Jien li ma nifhimx hu – dejjem jekk l-informazzjoni li għandi hija korretta – kif ikollok paper setter  li jagħmel karta – qed nitkellmu fuq tal-computer studies ​​– u minn kif jagħmilha hu u kif tasal għand l-istudent tkun differenti.  Down the line hemm xi ħadd amministrattiv li jista’ jiddeċiedi li biex ma jinħlewx ħafna karti l-mistoqsijiet tal-bidu jħallihom barra?  Ma rridx nidħol f’ħafna dettalji imma xtaqt inkun naf jekk hemmx dan il-periklu.

  PROF.  FRANK VENTURA:   Le, li jiġri huwa dan.  Ikun hemm xi ħadd li jiġi b’karta li jkun fiha ħames paġni, erba’ minnhom ikunu mimlijin għal kollox u l-ħames waħda jkun fiha biss tliet linji.  F’dak il-każ ikun jaqbel li l-karta terġa’ tiġi ssettjata u jerġa’ jsir type setting tagħha ħalli ssir kif suppost.  

  ONOR. EVARIST BARTOLO:   Imma milli nista’ nifhem wara li tkun ittieħdet deċiżjoni amministrattiva bħal dik, il-paper setter ma jkunx reġa’ ra kif se tasal għand l-istudent.

  PROF. FRANK VENTURA:  Le, suppost li ċ-chairperson jerġa’ jiġi u jaraha.  Jekk dik inqabżet minħabba f’hekk, naraw li ma tibqax isir.  Aħna nitolbu liċ-chairperson dik li ngħidulha a camera ready copy li tfisser kopja li tista’ taqbad tmur u tagħtiha lill-printer, jieħu ritratti tagħha u jagħmilha.  Pero`, kif qed ngħid, xi jiġri li xi ħadd jiġi b’karta bi 17-il paġna li faċilment tkun tista’ ssir b’16 u allura terġa’ tissettja u forsi hemmhekk tiġri xi ħaġa u joħorġu xi żblaji.  Veru li huwa faċli li nwaħħlu fil-computer pero` l-verita` hi li fil-comprehension ta’ l-Ingliż dak kien preċeżament li ġralna; żewġ texts ħasibhom wieħed.

  ONOR. EVARIST BARTOLO:  Fil-guidelines hemm kemm suppost għandu jiltaqa’ bord biex jagħmel karta ta’ l-eżami u jara li tkun lesta għall-istudenti?  Tagħmlulhom xi minimu?  Jien għandi l-impressjoni li it is very uneven; hemm min jieħu x-xogħol bis-serjeta` ħafna u jiltaqa’ tlieta, erba’, ħamsa, sitta u anke  seba’ darbiet u hemm min jiltaqa’ darbtejn biss u daqshekk.

  PROF. FRANK VENTURA:  Le, m’hemmx guidelines rigward kemm jiltaqgħu.

  ONOR. EVARIST BARTOLO:  Mela forsi hemmhekk ta’ min wieħed jissikka ftit.  Nixtieq nagħmel lL-aħħar punt u nieqaf hawnhekk.

Fil-guidelines hemm xi linja fuq il-correction tal-karti biex kemm jista’ jkun ma jkunx hemm min jikkorreġi l-karti fuq bank Għar id-Dud?  

  PROF. FRANK VENTURA:  Le, dan definitely mhux suppost isir.  Kien hemm żmien fejn konna qed naħsbu li l-marking għandu jsir għandna stess, imma sibna li ma tantx hija feasible li ġġib in-nies hemmhekk u żżommhom għal sigħat twal jikkoreġu l-karti.  

  PROF. ROGER ELLUL MICALLEF:  Kif għedna, kien hemm żmien meta ma konniex qed insibu eżaminaturi biżżejjed u rajna jekk nistgħux nibdew nużaw - għax lanqas konna qegħdin nużawhom -  teachers li jgħallmu dak is-suġġett fis-sixth form pero` ma jikkoreġux il-karti li jkunu ġejjin mill-iskejjel fejn jgħallmu u jikkoreġu under supervision.  Din konna bdejna nikkonsidrawha, pero` kellna l-problemi li ridna nsibu l-halls, is-securty  u oħrajn.  

Issa ma rridux ninsew li dawn ikunu qed jeżaminaw eluf ta’ karti u fis-sistema ta’ l-eżamijiet tagħna hemm il-problema li jispiċċaw jikkorreġu l-karti ta’ Mejju fl-aħħar ta’ Lulju u f’Settembru jerġa’ jsir eżami ieħor.  Qatt ma kellna a foreign board li jagħmel l-eżamijiet f’Mejju jew Ġunju imbagħad jerġa’ tagħmel ir-resits f’Settembru, ir-resit dejjem isir f’Jannar.  Għalhekk, bis-sistema tagħna għandek nies li jgħaddu sajf jikkorreġu l-karti u kif jibdew biex jieqfu jerġa’ jkollhom il-karti l-oħra tar-resit.  U allura hemmhekk wieħed jifhem li jkun hemm min jagħmel tliet snin u jkunx irid jagħmel iktar.  Barra  minn hekk, kif diġa` għedt, il-ħlas huwa dak li hu u min jikkoreġi ma jkunx jista’ jagħti privat.  Madankollu, kif qal tajjeb l-Onor. Bartolo, ma naħsibx li għandu jkun aċċettabbli li pajjiżna ma jikkontrollax is-sistema ta’ l-eżamijiet tiegħu.  

  THE CHAIRMAN:  Qed neħodha li fuq il-parti tal-MATSEC m’hawnx iktar kummenti.  Nistieden issa kummenti fuq l-estimi ta’ l-universita` in ġenerali.  

L-Onor. Mangion.

  ONOR. CHARLES MANGION:  Xtaqt nerġa’ nagħmel id-domanda li għamilt aktar kmieni, ċioe` x’kontribut jagħtu lejn ir-revenue ta’ l-universita` il-kumpanniji sussidjarji tagħha. 

  PROF. ROGEL ELLUL MICALLEF:  Mr Chairman, preżenti hawn Prof. Darmanin li naħseb ikun jista’ jispjega aħjar.

  THE CHAIRMAN:  Prof. Darmanin.

  PROF. DANIEL DARMANIN (Dean of Faculty of Economics, Management and Accountancy):  Jiena direttur f’uħud mill-kumpanniji għalkemm mhux fil-kumpanniji kollha.  Nibda biex ngħid li l-iskop li jkun hemm kumpannija huwa li toħloq iktar possibiltajiet biex tara attivita` partikolari kemm tkun qed tiġġenera profit return.  F’paġna 10 ta’ l-accounts hemm il-lista ta’ kumpanniji li għandna l-universita`.  L-iktar kumpannija li hija antika hija l-Malta University Services Limited li kienet ġiet imwaqqfa fl-1985 u hija l-iktar waħda li kellha suċċess min-naħa ta’ profitti u attivitajiet.  Ir-raġuni ovvjament hija li kellha  medda ta’ żmien sakemm setgħet tiġi fuq saqajha.  

Nistgħu ngħidu li llum kważi l-kumpanniji kollha jinsabu break even jew qegħdin jagħmlu profitt.  Fost dawk li m’għamlux qligħ hemm il-University Broadcasting Services li huwa r-radju ta’ l-universita`.  Dan irid is-sussidju biex ikun jista’ jkopri l-ispejjeż, pero` wieħed irid iqis li dan huwa l-laboratorju ta’ degree li teżisti fl-universita`, jiġifieri qed tagħti opportunita` ta’ esperjenza lil min qed jistudja f’dik l-area.  

Hemm imbagħad il-University Share Management Company Limited li l-iskop tagħha huwa li tinvesti f’kumpanniji oħra.  S’issa din m’għamlitx qligħ u lanqas għamlet telf għax investiet il-flus u għadha qed tistenna r-return.  

Rigward il-University Catering Services Limited nista’ ngħid li sa l-1999 ma kenitx għadha għamlet qligħ, anzi kienet għamlet telf, pero` s-sena l-oħra u din is-sena rajna xi ftit qligħ minnha wkoll.  

Mill-bqija l-kumpanniji l-oħra kollha qed jagħmlu qligħ.

  THE CHAIRMAN:  Xtaqt nistaqsi mistoqsija li għandha x’taqsam ma’ paġna 16 tad-detailed accounts għas-sena 2000 - detailed analysis of general expenses. Għal dawk li huma scholarships jidher li kien hemm an increase minn Lm121,000 fis-sena 1999 għal Lm192,000 fis-sena 2000.  Billi d-differenza hija ta’ Lm70,000, nistgħu forsi ningħataw ftit spjegazzjoni f’termini ġenerali?  

  PROF. CHARLES FARRUGIA (Chairman, Scholarship Board):  L-universita` dejjem qed tinvesti fl-istaff tagħha.  Waħda mill-affarijiet li tixtieq l-universita` - dan ktibnih ukoll fil-kuntratt - hija li min jidħol ġdid fl-universita`, wara ċertu numru ta’ snin, normalment erba’, iġib il-Ph.D.  Allura jekk aħna norbtu lil min jidħol li jrid iġib il-Ph.D irridu ovvjament nagħtuh l-opportunita` li jmur jistudja għall-Ph.D.  Apparti mill-fatt li n-numru ta’ nies li ridna nibagħtu barra biex jistudjaw żdied, għolew ukoll il-fees u allura dawn il-fatturi kkontribwew għal dik iż-żieda li hemm fiċ-ċifri.  Ta’ min wieħed jgħid hawnhekk li fl-aħħar sitt snin l-kien hemm ‘il fuq minn 120 membru ta’ l-istaff  ta’ l-universita` li ġabu l-Ph.D. permezz ta’ scholarship, jiġifieri naħseb li it is money worth spent.    

  PROF. ROGER ELLUL MICALLEF:  Xtaqt inżid ngħid li jekk wieħed iħares lejn il-fakulta` ta’ inġinerija jara li sa tlieta, erba’ snin ilu f’din il-fakulta` kulma kien hemm kien biss membru biss li kien trained at a doctorate level.  Illum il-ġurnata nistgħu ngħidu li din il-fakulta` hija mimlija b’Ph.D. trained engineers li naħseb għamlu impatt pożittiv ħafna fl-engineering field hawn Malta. Ovvjament ma rridux ninsew li hija fakulta` li għandha l-akbar konnessjonijiet ma’ l-industrija.  

  THE CHAIRMAN:  L-Onor. Mangion.

  ONOR. CHARLES MANGION:  Rettur, fl-introduzzjoni tiegħek int semmejt l-inizjattivi li qed jittieħdu biex ikun hemm iktar foreign students jistudjaw Malta għax fil-fatt għandhom kontribut sostanzjali lejn l-income.  Tista’ tispjega ftit x’inhuma l-inizjattivi li qed tieħu l-universita` llum u f’liema oqsma qed teħodhom?  

  PROF. ROGER ELLUL MICALLEF:  Matul is-sena, in-nies ta’ l-universita` li qegħdin fid-department of international affairs jattendu numru ta’ student fairs speċjalizzati li jsiru mad-dinja kollha, fosthom fit-Turkija, fiċ-Ċina u fil-Middle East fejn hemmhekk jippromwovu lill-universita` permezz ta’ materjal in form of leaflets, videos eċċ.  Hemm postijiet ukoll fejn Leslie Agius għandu aġenti residenti bħal, per eżempju, fiċ-Ċina.  Bħalissa miċ-Ċina għandna 80 student u qegħdin nimmiraw li nġibu mill-inqas 100 student Ċiniż żgħir fis-sena.  Pero` hawnhekk irridu noqogħdu attenti li n-numru ma jkunx kbir ħafna għax inkella joqogħdu bħala clan għalihom u ma jitħalltux ma’ l-oħrajn.  Kellna a very positive visit minn trade union organisation li għandha kulleġġ Shanghai u huma interessati ħafna f’żewġ oqsma partikolari; l-Ingliż, labour studies and worker participation mad-WPDC.  Imbagħad għandna numru ta’ studenti li ġejjin minn madwar 85 pajjiż differenti, fosthom USA, Canada, Asia and Europe.
  ONOR. EVARIST BARTOLO:  It-total ta’ registration and tuition fees li hemm f’paġna 9 għandna idea kemm minnhom ġejjin mill-foreign students?  

  IS-SUR RONNIE ATTARD:  Lm413,000 minnhom ġejjin minn foreign students.
  ONOR. EVARIST BARTOLO:  Għandna idea kemm minnhom jirrigwardaw studenti li ġejjin minn pajjiżi ta’ l-Unjoni Ewropea?

  IS-SUR RONNIE ATTARD:  Iċ-ċifri li għandi f’idejja huma ta’ l-2002 u minn dan jirriżulta li Lm54,000, which is about 14% of the total income, ġejjin minn studenti li huma of EU origin.  

  PROF. ROGER ELLUL MICALLEF:  Naturalment aħna ma nimmirawx lejn dawn l-istudenti u r-raġunijiet huma ovvji.  (Interuzzjonijiet)  Pero` those would be offset ma’ l-istudenti Maltin li jmorru jistudjaw barra, nimmaġina anke l-post graduate students tagħna.  

  THE CHAIRMAN:  Aktar kummenti?

  ONOR. EVARIST BARTOLO:  Il-flus li nonfqu fuq ir-riċerka fl-universita` jidhru fil-line item f’page 13 taħt academic?  

  PROF. JOE BANNISTER (Pro-Rector):  L-ewwelnett dawk huma funds designated, jiġifieri they can get carried over from year to year.  Issa dik iċ-ċifra tar-research tinkludi l-Lm176,920, tinkludi wkoll carried over li kienu għadhom ma ntnefqux u tinkludi wkoll funds li ġew externally, because these are designated funds not actual expenditure funds.  Jiġifieri taħt ir-research hemm three elements; il-carried over from the previous year, li bniedem tajtu Lm10,000, nefaq Lm8,000 u għad baqgħalu Lm2,000,  il-funds ġodda li se jkunu allocated mill-universita` din is-sena, u funds għar-research li ġew from external sources. 

  IS-SUR RONNIE ATTARD:  Fis-sena 2000 ġara element ieħor, ċioe` li spiċċa l-Italian protocol.  Peress li skond il-protocol l-irċevuti u d-dokumenti suppost jintbagħtu l-Italja sa Awissu, kien għad baqa` madwar Lm300,000 li biex għalaqna l-protocol u għamilna kollox kif suppost, il-flus tħallsu meta l-affarijiet ġew riventati.  

  PROF. ROGER ELLUL MICALLEF:  Ir-research fund budget allocated lill-universita` dejjem ivarja; fl-1992 kien Lm100,000 filwaqt li din is-sena kien Lm165,000.  In the intervening period kien hemm il-fourth Italo-Maltese financial protocol; fl-1997 kien hemm Lm 2.2 miljun u fis-sena 2,000 kien Lm1.29 miljun. Issa daħal il-fifth framework project fejn ikkompetew staff ta’ l-universita` in combination with other universities u s’issa rebħu five projects u wieħed is still under  negotiation. 

  PROF. JOSEPH MICALLEF (Head of Department, Micro-electronics):  Bażikament dawn huma proġġetti li jaqgħu taħt il-fifth framework programme.  Kif tafu, is-sena li għaddiet Malta bdiet tipparteċipa in full fil-programm, saru proposals u ġew aċċettati numru minnhom u l-figura li semma r-rettur hija l-kontribuzzjoni li ħadu entitajiet Maltin fuq dawk il-proġetti li ġew approvati.

  ONOR. EVARIST BARTOLO:  Rigward id-deċiżjoni dwar il-funding tal-proġetti, hemm xi sistema jew  struttura kif nies differenti jibbidjaw għal xi fondi biex ikunu jistgħu jmexxu ‘l quddiem il-proġett tagħhom?  M’iniex nirriferi għall-fifth framework programme imma għall-universita`.

  PROF. JOE BANNISTER:  Jeżisti research fund committee made up of people coming from different disciplines.  Fil-fatt ħriġna an international call for application biex in-nies jibdew jidraw jagħmlu international applications, liema call għalqet at the end of March u qegħdin in the process biex nippruvaw nagħmlu l-allocations ta’ din is-sena.  

  PROF. ROGER ELLUL MICALLEF:  Pero` l-problema hi li inti jkollok requests for funds running into millions and the demand, never matches with what you actually have in hand.  

  PROF. JOE BANNISTER:  Qed nippruvaw nistimulaw interaction ma’ l-industrija u qed naraw kif nistgħu inġibu xi ftit flus minn hawn u minn hemm.

   THE CHAIRMAN:  Aktar kummenti?  Onor. Hyzler.

  ONOR. GEORGE HYZLER:  Aktar kmieni r-rettur semma li fil-fatt jiġu diversi studenti barranin li naturalment huwa rifless fiż-żieda fir-registration tuition fees. Irrid ngħid li jien nagħti valur il-preżenza ta’ studenti barranin fl-universita` tagħna mhux biss għall-valur ekonomiku, fis-sens li jista’ jkun sors potenzjali ta’ revenue li mhux ta’ min wieħed jittraskurah …  Jekk wieħed iħares lejn x’ġara din is-sena, jara li bażikament l-staff costs waħedhom żdiedu bi kważi Lm0.5 miljun, u ta’ min wieħed jinnota li dawn ġew bbilanċjati direttament b’riduzzjoni ta’ l-ispejjeż li wieħed ta’ min ifaħħar, kif ukoll b’żieda fl-income li prattikament  paċejna.  Voldieri jekk inti tqis li għandek staff costs increase ta’ kważi Lm0.5 miljun u żieda fl-introjtu u tnaqqis fl-ispejjeż li flimkien jammontaw għal kważi l-istess ammont, wieħed jara li l-universita` bbilanċjat il-kotba tajjeb; ovvjament m’iniex qed nitkellem fuq riżultati akkademiċi.  

Qed insemmi dan għaliex jista’ jkun li jekk wieħed jidħol f’xi tip ta’ policy ta’ marketing ta’ l-universita` għal studenti barranin, jista’ jkun hemm vantaġġi kemm finanzjarji, kif ukoll vantaġġi għall-istudenti lokali li jkollhom l-opportunita` li jitħalltu ma’ studenti barranin.  Nifhem li din il-policy ma tistax tkun b’mod ġenerali għaliex tiddependi minn kors għal kors, mhux il-korsijiet kollha jifilħu l-barranin u lanqas huwa desiderabbli li jokkupaw dawk l-ispazji li forsi jkunu prezzjużi għalina.  U allura d-domanda tiegħi hija limitata biss għal dan; teżisti fil-fatt xi policy biex tħajjar studenti barranin jiġu jistudjaw fl-universita` tagħna?

  PROF. ROGER ELLUL MICALLEF:   Kif għedt qabel, aħna ddeċidejna minn qabel l-areas li rridu nolqtu fejn l-iżjed li naħsbu li se jkollna suċċess u li nevitaw areas li l-esperjenza tagħhom fil-passat urietna li jistgħu jinqalgħu problemi fihom.  Ma nixtieqx insemmi pajjiżi, pero` kellna numru ta’ studenti li kienu jiġu partikolarment minn pajjiż wieħed, li għalkemm konna nitolbuhom garanziji bankarji li għandhom biex jgħixu u jħallsu, eċċ, konna qed insibu li wara li jagħmlu ħames jew sitt xhur, lanqas biss ikollhom biex jgħixu u konna nkunu rridu naraw kif nieħdu ħsiebhom aħna.  Jiġifieri hemm that kind of policy. 

Għandna wkoll policy li nolqtu certain academic areas.  Per eżempju, meta l-Onor. Bartolo kien il-ministru responsabbli huwa kien għaddielna, bħala waħda mill-affarijiet biex nieħdu ħsieb, l-International School of English u hemmhekk irreġistrajna suċċessi kbar.  Ftit ilu kont mistieden l-Universita` ta’ Perugia fejn qaluli li jridu jagħmlu agreement formali magħna biex jibagħtu numru sostanzjali ta’ studenti jitgħallmu hawnhekk.  L-istess nista’ ngħid għal Shangai.  

Dan kollu pero` se joħolqilna problema oħra, dik tar-residence.  S’issa n-numru ta’ foreign students, 500,  kien manageable, pero` jekk aħna qed nimmiraw li within a few years one-fifth of the total population of the university will be foreign fee paying students … (Interruzzjonijiet)  It-target qegħdin nippruvaw nilħquh bejn l-2007 u l-2008 għaliex l-universita`, bħala istituzzjoni, requires a lot of financing.  Hemm bżonn li l-universita` tkun iżjed entrepreneurial billi tara kif se tiġġenera iktar fondi.  Din m’hijiex xi ħaġa li nagħmluha aħna biss; l-universitajiet kollha,  ċertament fin-naħa tad-dinja li ngħixu aħna, have been nudged down the road that leads to the market place.  Jekk irridu nilħqu dawn in-numri, irridu naħsbu bil-quddiem fejn se npoġġu dawn l-istudenti.  Malta hija kkunsidrata bħala post safe għall-istudenti.  Ħafna drabi dawn l-istudenti, speċjalment meta l-istudenti jkunu tas-sess femminil, jiġu mal-ġenituri tagħhom ħalli jaraw fejn se joqogħdu eċċ. Issa dan se jkun jirrekjedi investiment sostanzjali u kif se nagħmluh – jekk nissellfux minn banek jew jekk inġibux il-flus minn x’imkien ieħor - għad irridu niddeċieduh.  Li hu żgur hu li l-universita` irid ikollha residenza ikbar minn dik li għandha llum.

  ONOR. EVARIST BARTOLO:  Ħalli nerġa’ ndur għall-istudenti lokali.  Jien nistqarr li b’sorpriża innutajt li bejn l-1999 u s-sena 2000 kien hemm tnaqqis ta’ 250 full-time undergraduates.  Qed nieħu l-figuri li hemm f’paġna 17 tar-rapport għas-sena 2000.  Għandna xi idea l-istudent population x’persentaġġ hi l-age cohort ta’ bħalissa?

  IS-SUR ANTHONY GELLEL (Registrar):  Bħalissa fl-universita` hemm 20% tal-popolazzjoni ta’ l-istudenti li għandha bejn it-18 u l-20 sena.  Jiġifieri l-percentage ta’ l-age cohort b’mod ġenerali jiġi ftit aktar.  Meta wieħed iqis that a good number of students come to the university later …  Għaliex aħna jkollna numru sostanzjali ta’ studenti li għandhom huma bejn it-30 u l-35 sena. 

  ONOR. EVARIST BARTOLO:  Jien li qed nistaqsi hu kemm miż-żgħażagħ li għandhom bejn it-18 u t-22 sena qegħdin l-universita`.  

  IS-SUR ANTHONY GELLEL:   Żgur li l-persentaġġ huwa wieħed baxx komparat ma’ pajjiżi oħra. 

  ONOR. EVARIST BARTOLO:  Qed nistaqsi din il-mistoqsija għaliex jekk m’iniex żball waħda mill-miri strateġiċi tagħkom hija li sal-2006 l-persentaġġ of the age cohort jitla’ għal 35%.

  IS-SUR ANTHONY GELLEL:   Qatt ma naf li kien persentaġġ għoli daqshekk.

  ONOR. EVARIST BARTOLO:   Aqraw ftit id-dokumenti tagħkom stess!  Qed nistaqsi dan għaliex biex ittella’ l-persentaġġ minn 20% għal 35% …..   (Interruzzjonijiet)  

  THE CHAIRMAN:   L-Onor. Hyzler.

  ONOR. GEORGE HYZLER:   Imma trid tara jekk dan il-persentaġġ jinkludix l-MCAST.
  IS-SUR ANTHONY GELLEL:   Pero` ma rridux ninsew li l-20% huma l-cohort, jekk inti tgħodd l-evening students, li huma sostanzjali, tgħolli ħafna l-persentaġġ.    

  PROF. ROGER ELLUL MICALLEF:    It-tendenza ta’ l-universitajiet barra minn Malta hija increasing numbers of more mature students coming back top university at a later stage.   (Interruzzjonijiet)

  ONOR. EVARIST BARTOLO:   That point is taken, imma l-mistoqsija li qed nagħmel jien fil-kwadru in ġenerali - u s’issa sinċerament għadu qatt ma kelli risposta sodisfaċenti anke meta kont responsabbli jien, jiġifieri ma jien qed nagħmel kritika lil ħadd – hija kemm għandna school leavers ta’ 16-il sena li jkomplu jistudjaw imbagħad kemm ikomplu at 18 years għaliex naħseb qatt ma ġiet maħduma tajjeb. Veru li hemm studenti li qed jidħlu l-universita` ta’ eta` akbar, imma rridu nkunu nafu x’qed jiġri at 16, 18 and 22 years għaliex huwa importanti ħafna.

  ONOR. GEORGE HYZLER:   Din l-istatistika qed tiġi kkordinata man-national statistics office?

  IS-SUR ANTHONY GELLEL:  In-national statistics office ta’ kull sena jitolbuna nagħtuhom in-numru ta’ studenti u kemm għandhom eta`.   Pero` dak li qed jgħid l-Onor. Bartolo jirrikjedi studju ta’ l-istudenti kollha individwali; jekk student ġie ta’ 30 you record him at that time. Frankament ma nafx jekk jistax isir hekk għaliex dejjem hemm dibattitu sħiħ dwar kif se tasal preċiżament biex tgħid il-percentage ta’ l-age cohort.   Hawn min jaħdmu b’mod li jara kemm jidħlu fl-undergraduate courses kull sena, jara l-eta` tagħhom u jqabbilhom mal-popolazzjoni kollha ta’ l-universita`.  Hekk malajr intellgħu l-persentaġġ għall-35%  li rridu.

  ONOR. EVARIST BARTOLO:   Imma li rridu aħna mhux li noqogħdu nilagħbu bin-numri! 

  IS-SUR ANTHONY GELLEL:   Imma hija wkoll statistika reali għaliex taf li għalkemm m’humiex hawn, xorta ġejjin.  Jien li qed ngħid huwa li preżentament illum għandna 20% ta’ dawk li għalqu t-18-il sena li qegħdin l-universita` u 80% li m’humiex.  Pero` this does not mean li għada dawk li m’humiex hemm m’humiex ġejjin.  

  ONOR. EVARIST BARTOLO:   Jekk inħarsu lejn il-pubblikazzjoni ta’ l-NSO dwar l-education naraw li kulma hemm huwa biss speċi ta’ ċensiment; lista ta’ numri li m’humiex maħduma fil-kwadru ġenerali.  Jien naħseb li bħala policy tool huwa importanti ħafna li jibda jkollna x’qed jiġrilhom it-tfal u ż-żgħażagħ tagħna at the threshold u t-transition period għaliex b’hekk inkunu nafu x’qed nitilfu, x’qed nirbħu u x’qed inżommu.  

  ONOR. GEORGE HYZLER: Id-domanda tiegħi hija għalfejn il-punt ta’ partenza huwa at age 18 u mhux per eżempju at age 19.

  IS-SUR ANTHONY GELLEL:   Għaliex il-bulk jiġu at age 18 and a large number jiġu at 19 u allura jien neħodhom it-tnejn.

  PROF. CHARLES FARRUGIA:   Anke barra minn Malta hemm tgerfix sħiħ minn dan il-lat.  Per eżempju, għall-Amerikani, anything that goes beyond secondary level jgħodduh bħala tertiary.  Jiġifieri istitut bħall-Fellenberg li kellna qabel jgħodduh bħala tertiary.   

  ONOR. GEORGE HYZLER:  Għalhekk staqsejt jekk hux isir koordinament fil-ħruġ ta’ din l-istatistika ma’ l-uffiċċju ta’ l-istatistika għaliex xi tip ta’ paragun ma’ x’qed jiġri f’pajjiżi oħra naħseb huwa rilevanti. Jien naħseb li hawn diversi institutes of higher education li wieħed għandu jikkonsidra.   Per eżempju, jekk għall-argument il-MITTS jorganizzaw degree courses fil-computer studies, dawn għandhom jiġu kkunsidrati jew le f’din l-istatistika?   Jien naħseb li għandhom jiġu kkunsidrati.  Allura meta wieħed jiġi biex joħroġ dawn il-persentaġġi li wieħed jista’ jibbaża policies fuqhom, irid jikkonsidra the whole gamut of higher education, mhux biss ta’ l-universita`.

Eżempju ovvju huwa l-MCAST.   Dan il-kulleġġ se jibda jassorbi ammont sostanzjali ta’ studenti li wieħed irid jikkonsidrahom ukoll.   Voldieri s-suġġeriment tiegħi huwa li l-ħruġ ta’ din l-istatistika wieħed jikkordinaha ma’ l-uffiċċju ta’ l-istatistika biex anke b’paragun ma’ l-istess pajjiżi oħra, wieħed joħroġ b’figuri iktar reali. 

  PROF. CHARLES FARRUGIA:   Hemm ukoll ħafna studenti li qegħdin reġistrati by distance learning ma’ universitajiet barranin, kważi kollha l-Ingilterra. Tiltaqa’ ma’ nies li jgħidulek li qegħdin reġistrati ma’ tali universita` barranija, imma m’hemmx mod kif aħna nkunu nafu x’inhu n-numru ta’ dawn l-istudenti. 

  THE CHAIRMAN:   Iżjed kummenti?  Jien kont se nippjana li jekk jista’ jkun naġġornaw fit-8:30 p.m. imma jekk ikun hemm iktar mistoqsijiet nistgħu faċilment naġġornaw għal ħmistax oħra.
 ONOR. EVARIST BARTOLO:  Jien kont se nissuġġerixxi li forsi darba oħra niffokaw ftit fuq il-fondi li tiġġenera l-universita` stess mill-kumpanniji differenti tagħha u naraw dawn il-fondi kif sejrin.  Xtaqt inkun naf xi ħaġa wkoll dwar il-business university links u anke dwar il-formula funding marbuta ma’ numru ta’ studenti fl-universita`, xi ħaġa li hija għall-qalb ħafna l-Prof. Farrugia, 

  THE CHAIRMAN:  Hawn xi punti oħrajn li forsi tħossu għandhom jitqajmu?    Ma jidhirx li hawn għalhekk naħseb li nistgħu naġġornaw il-laqgħa għal bħal-lum ħmistax, biss jekk ikun hemm xi problemi fuq id-data minħabba li xi uffiċjali ewlenin ta’ l-universita` ma jkunux available jistgħu jagħmlu kuntatt magħna.  

Li xtaqt nissuġġerixxi lill-Prof. Ellul Micallef huwa li giving the agenda items li ġew issuġġeriti min-naħa tagħna, ikun forsi ta’ faċilita` għalina li ċerti informazzjoni tkun readily available minflok ma toqgħod tiġi sottomessa u spjegata at a later date.  Nirringrazzjakom. 

Fit-8:25p.m. il-Kumitat aġġorna.

